
致香港康復計劃方案專責小組： 

 

香港康復計劃方案 - 「建立共識」階段公衆諮詢會建議書 

 

 

我係譚嘉敏，有智障特色，在庇護工場做嘢， 

我以為係返，有人工收，但 D職員話我係做訓練， 

有錢收，不過係叫做訓練津貼， 

所以由我畢業後直到年老，一世人都要做訓練？ 

 

 

我現在 40歲，D人仲係叫我做學員， 

究竟我幾時先至學完呢？ 

而家工場做優化計劃， 

但唔係人人都有份，幾時先輪到我呢？ 

 

 

我工場 D朋友，明明可以出外做工， 

但 D亞媽驚佢俾人欺負，俾人非禮，尤其是女孩子， 

社工又講唔掂 D阿媽，噉就成世都要係工場做訓練， 

但 D訓練津貼就入咗阿媽户口，要由阿媽分配， 

因為我們無法律身份，開唔到獨立銀行戶口， 

咁智障朋友點自立、自主呢？ 

 

 

香港庇護工場太落後，唔啱《公約》原則， 

要立即檢討，仲要改名， 

搞清楚個身份， 

還我們就業權利， 

還我們法律身份。 

 

 

我要在社區生活、社區居住，我唔要住宿舍， 

所以要有 24小時社區支援，要有生活助理協助我理財，

陪我去社區青年中心，老咗去社區長中心參加活動， 

要有第三倡議人同我們去爭取應有的權利。 

 

 

要有簡易圖文資訊， 

就可以得到信息的機會和表達意見的自由。 

 

 

譚嘉敏 

